
Meðferð umsókna fyrir doktorsnám í lýðheilsuvísindum 
Enginn fastur umsóknarfrestur er fyrir umsóknir um doktorsnám. Umsókn má rita á ensku eða íslensku, henni skal fylgja útdráttur á ensku og íslensku, námsáætlun, lýsing rannsóknarverkefnis og rannsóknaráætlun, sbr. umsóknareyðublað. Breytingar á námsáætlun eru háðar samþykki rannsóknarnámsnefndar. Umsóknum skal skilað til skrifstofu Miðstöðvar í lýðheilsuvísindum. Afgreiðslu umsóknar skal að jafnaði vera lokið og henni svarað innan sex vikna frá því að hún berst. 
Ferill umsókna:
1. Nemandi sækir um inngöngu í doktorsnám á sérstöku eyðublaði sem fæst á heimasíðu Miðstöðvar í lýðheilsuvísindum og er eyðublaðinu skilað á skrifstofu Miðstöðvar í lýðheilsuvísindum. 
2.  Greint skal frá því hvort umsækjandi hyggst sækja um fjárstuðning í tengslum við námið (t.d. til Rannsóknarnámssjóðs). Liggi fyrir drög að umsókn til sjóða skulu þau fylgja umsókn um doktorsnám.
3. Námsstjórn lýðheilsuvísinda fjallar um umsóknina og sé hún samþykkt er hún send til frekari afgreiðslu til Rannsóknarnámsnefndar Heilbrigðisvísindasviðs eða þess sviðs sem væntanlegur umsjónarkennari kemur frá.
4. Rannsóknarnámsnefnd fjallar um umsóknina og kallar í framhaldi af því umsækjanda og væntanlegan umsjónarkennara til viðtals.
5. Rannsóknarnámsnefnd afgreiðir umsóknina með rökstuddri umsögn. 
6. Námsstjórn Miðstöðvar í lýðheilsuvísindum synjar nemanda ef umsókn uppfyllir ekki gæðakröfur eða samþykkir umsóknina og tilkynnir niðurstöðu bréflega.
7. Miðstöð í lýðheilsuvísindum sendir tilkynningu til Nemendaskrár um leið og umsókn hefur verið samþykkt.
8. Nemandi sem Miðstöð í lýðheilsuvísindum og Rannsóknarnámsnefnd hefur samþykkt í doktorsnám skal snúa sér til Nemendaskrár og ganga frá skráningu sinni í námið. Þeir sem hyggjast hefja skipulagt doktorsnám á haustmisseri skulu ganga frá skráningu eigi síðar en 31. júlí, en þeir sem ráðgera að hefja nám sitt á vormisseri skulu skrá sig eigi síðar en 30. október.

